
QORTI TAL-APPELL

IMHALLFIN

S.T.O0. PRIM IMHALLEF JOSEPH AZZOPARDI
ONOR. IMHALLEF JOSEPH R. MICALLEF
ONOR. IMHALLEF TONIO MALLIA

Seduta ta’ nhar il-Hamis, 31 ta’ Jannar, 2019
Kawza Numru 24
Appell Numru 1136/15 SM
Robert Hornyold Strickland
V.
Allied Newspapers Limited u The Strickland Foundation

[I-Qorti:

1. Dan huwa appell imressaq mill-attur Robert Hornyold-Strickland minn
provvediment moghti mill-Prim’Awla tal-Qorti Civili fil-21 ta’ Gunju, 2017, li bih
u ghar-ragunijiet hemm imsemmija, (i) ¢ahdet it-talba tieghu biex jithalla
jressaq xi dokumenti minhabba li galet li huma milquta bis-sigriet professjonali,
filwaqt li (i) lagghet it-talba tieghu biex jitressqu dokumenti li jinsabu fil-fond,
kemme-il darba jkunu rilevanti ghall-kaz, b’rizerva dwar il-kap tal-ispejjez ghall-

istadju finali tal-kaz;

2. It-talbiet fug imsemmija kienu saru mill-istess appellant b’rikors li huwa
ressaq fit-28 ta’ Frar, 2017%, fil-kors ta’ kawza li huwa fetah kontra I-
kumpannija u kontra I|-Fondazzjoni appellati fl-ismijiet premessi fit-2 ta’
Dicembru, 2015, li biha huwa talab li I-Ewwel Qorti ssib li ma kinitx tiswa u hija
bla effett ir-registrazzjoni fisem il-Fondazzjoni appellata ta’ hames mija u
wiehed u tmenin (581) sehem ordinarju fil-kumpannija appellata billi dik ir-
registrazzjoni saret fammont ta’ ishma akbar minn dak li I-Fondazzjoni kienet
thalliet fil-legat relattiv, u bla ma sar id-dokument relattiv li jgighed lill-istess
Fondazzjoni fil-pussess ta’ dak il-legat, u billi r-redistrazzjoni saret fl-interess
ta’ persuna li skond il-Memorandum u l-istatut ta’ assocjazzjoni tal-kumpannija
appellata ma setghetx tkun registrata bhala membru jew azzjonist taghha; u
talab ukoll li r-registrazzjoni fuq imsemmija ta’ hames mija u wiehed u tmenin
(581) sehem ordinarju tithassar mir-redistru tal-membri tal-kumpannija

appellata;

3. ll-provvediment moghti mill-Ewwel Qorti u li minnu I-attur ressaq dan I-

appell kien jghid:

“6.0. llli permezz tar-rikors fuq riferit ir-rikorrenti sintetikament espona s-
segwenti:

“6.1. llli bhala eredi ta’ Mabel Strickland ir-rikorrenti huwa proprjetarju tal-
inkarament tal-istess, ghalkemm dawn huma mizmuma fl-uffic¢ju ta’ xhud
prodott fil-pro¢edura odjerna;

“6.2.  llli ghalhekk dan I-inkartament hu producibbli fuq talba ta’ sid I-istess
inkartament;

“6.3. llli hemm ukoll inkartament proprjeta tar-rikorrenti fil-villa jew fil-garaxx
adjacenti bhalissa proprjeta tal-fondazzjoni, liema inkartament hu wkoll
proprjeta tar-rikorrenti;

1 Pagg. 223 — 4 tal-process



App. Civ. 1136/15

“6.4. lli di piu” hemm ukoll dokumenti rigwardanti I-esekutorija proprjeta tar-
rikorrenti li mhumiex koperti bil-privilegg professjonali;

“6.5. llli konsegwentement talab:

“6.5.1. llli d-dokumenti in dizamina jigu prodotti fil-qorti; u

“6.5.2. llli dan isir taht il-provedimenti li din il-Qorti joghgobha timponi;

“7.0. llli I-fondazzjoni intimata sintetikament irrispondiet bil-mod segwenti:
“7.1. llli preliminarjament id-dokumenti li jistghu jitressqu fil-pro¢edura in
dizamina jridu jkunu rilevanti ghall-vertenza in dizamina, senjatament fir-
rigward ta’ legat ta’ ishma fis-socjeta Allied Newspapers Limited;

“7.2. llli ghandha tigi evitata ‘spedizzjoni tas-sajd’;

“7.3. llli s-sigriet professjonali hu krucjali ghall-ahjar amministrazzjoni tal-

gustizzja;

"7.4. llli d-dokumenti tal-klijenti fidejn I-avukat taghhom, mhumiex tal-
Klijenti;

“7.5. llli l-avukat Mario de Marco mhux l|-eredi tal-Professur Guido de
Marco;

“7.6. llli ghalhekk l-inkartament legali ta’ Mabel Strickland fil-pussess tal-
imsemmi Professur de Marco m’ghaddewx ghand l-avukat de Marco mal-
mewt tal-imsemmi Professur;

“7.7.  llli la l-avukat de Marco, u langas l-avukat Max Ganado ma kienu
ezekuturi testamentarji ta’ Mabel Strickland;

“7.8. llli l-ezekutur testamenarju tal-Professur Joseph M. Ganado dgia
ipprezenta rendikont tal-amministrazzjoni tal-ezekutorija quddiem il-Qorti ta’
Gurisdizzjoni Volontarja, u kopja taghha giet ipprezentata fi procedura ohra
rilevanti;

“7.9. i I-villa in dizamina mhix proprjeta tar-rikorrenti;

“7.10. llli hu pacifiku li d-dokumenti fil-villa mhumiex koperti bis-sigriet
professjonali;

“7.11. llli I-istess talba gia giet respinta permezz ta’ digriet datat it-12 ta’
Gunju, 2015, (ara foll 230 u 236);

“Ikkunsidrat:

‘8. llli I-vertenza vera u proprja hawn in dizamina tirrigwarda I-limitu tal-
privilegg tad-dokumenti u tas-sigriet professjonali li jinkombi fuq il-professjoni
legali;

“Ikkunsidrat:

“9. llli fdan ir-rigward issir referenza ghall-artiklu 637 tal-Kap 12 tal-Ligijiet
ta’ Malta li jistpula s-segwenti:

“(1) Tista’ tintalab Il-esebizzjoni ta’ dokumenti li jkunu fil-pussess ta’
haddiehor:

“(a) jekk id-dokumenti jkunu proprjeta tal-parti li titlob I-esibizzjoni taghhom;
“(b) jekk id-dokumenti jkunu sew tal-parti li titlob I-esibizzjoni taghhom kemm
tal-parti li kontra taghha jintabu;

“(¢) jekk il-parti li titlob l-esibizzjoni tad-dokumenti, ghalkemm id-dokumenti
ma jkunux taghha jew ma jkollhiex sehem fihom, turi li ghandha interess li
jingiebu mill-parti I-ohra fil-kawza;

“(d) jekk il-pussessur tad-dokumenti, illi ma jkunx wiehed mill-partijiet fil-
kawza, ma jahlifx li, bla hsieb li jghin lill-parti l-wahda jew |-ohra, ghandu
ragunijiet specjali tieghu biex ma jgibx id-dokumenti;

“(e) jekk id-dokumenti jkunu aftti pubbli¢i, jew atti mahsubin biex jaghmlu
prova fl-interess tal-pubbliku in generali;

“(2) II-qorti tista’ tordna li tingieb biss dik il-parti ta’ kotba jew dokumenti ohra
li jkollha x’tagsam mal-kwistjoni fil-kawza”;

‘Ikkunsidrat:

“10. i fir-rgward tal-privilegg professjonali in dizamina I-artiklu 588 tal-Kap
12 tal-Ligijiet ta’ Malta jistabilixxi s-segwenti:

“(1) L-avukat u |-prokuratur legali ma jistghux, minghjr il-kunsens tal-klijent,
u s-sacerdot minghajr il-kunsens tal-persuna li tkun ghamlet il-qrara, jigu
mistogsija fuq hwejjeg li jkunu gew jafu, l-avukat jew il-prokuratur legali billi
jkunu gew fdati lilhom mill-klijenti ghall-finijiet tal-kawza, u s-sacerdot billi
Jkun gja (recte: gie) jafthom taht is-sigriet tal-qrar jew bhala qrar’;

“lkkunsidrat:

“11. llli ovvjament ghandu jkun pacifiku li I-importanza li jigi rispettat u protett
is-sigriet professjonali ma jistax jigi emfasizzat bizzejjed;

“12. i I-effett nefast ta’ nuqqas fdan ir-rigward ikun ta’ hsara irreparabbli
ingenti ghall-ahjar amministrazzjoni tal-gustizzja;

“13. llli fdan ir-rigward ghalhekk dak li verament qieghed jigi tutelat mhix
biss jirrigwarda l-operat tal-avukat involut izda I-operat tal-istess avukat li
jJinteragixxi mieghu fl-akbar liberta tac-certezza Ili dak Ii ser jinghad u jingieb
fidejn l-avukat tieghu ser jinzamm sigriet fl-istess interess tad-drittijiet tal-
klijent involut;

“14.  llli ghalhekk I-istess ligi fuq riferita Ii tittutela din I-interazzjoni
professjonali in dizamina tista’ tinhall biss mill-klijent innifsu — u liema rabta
ma tistax tinhall minn haddiehor, (ara artiklu 588(1) tal-Kap 12 fuq riferit);

“15. i di piu’, r-regolament numru 3 tal-Kap VI tal-Kodici tal-Etika u Mgieba
ghall-Avukati jistipula li r-rabta tavukat lejn il-klijent tieghu hi wahda mis-
sisien tal-imgieba xierqa, mehtiega u mistennija mill-professjoni in dizamina;

“16. llli ghalhekk hu wkoll ribadit li r-rabta in dizamina tista’ tinhall biss mill-
klijent involut meta jaghzel li jirrinunzja ggall-istess;

“Ikkunsidrat:

“17. llli ghalhekk ghandu jkun pacifiku li d-dritt riferit fl-artiklu 588 tal-Kap 12
fuq riprodott hu wiehed intiz ghall-protezzjoni tal-klijent tal-avukat involut biex
Jigi hekk assigurat lilu d-dritt tal-ahjar difiza tal-ghazla tieghu;

“18. llli di piw’, jirrizulta assodat ukoll li tali dritt ma jintilifx bil-mewt tal-klijent
involut;

“lkkunsidrat:

“19.0. llli in vista tas-suespost jinghad sintetikament is-segwenti:
“A. Rigward id-Dokumenti fil-Pussess tal-Avukati:

“19.1. Dawn id-dokumenti huma koperti mis-sigriet professjonali;

“B. Rigward id-Dokumenti fil-Pussess tal-Avukati fil-Kwalita taghhom
ta’ Esekuturi Testamentari ta’ Mabel Strickland:

“19.2. lli jirrizulta li I-Professur Joseph M. Ganado kien koadjuvat minn ibnu
l-avukat Max Ganado waqt li tal-ewwel kien qed jezegwixxi d-doveri tieghu
ta’ esekutur testamentarju fil-kapacita ta’ avukat;

“19.3. llli konsegwentement, il-protezzjoni statutorjament naxxenti fir-rigward
tistraripa anke fuq l-imsemmi avukat Max Ganado, li allura hu wkoll marbut
bis-sigriet professjonali kif fuq indikat u dan, ghal dak li ghandu x’jagsam |-
esekutorija in dizamina;

“19.4. llli fir-rigward tal-avukat Mario de Marco jinghad sintetikament is-
segwenti:

“19.4.1. llii fil-limiti tal-vertenza in dizamina u tal-provi s’issa
prodotti in atti ma tistax issir I-assunzjoni li hu |-eredi tal-Professur de Marco
ghar-rigward tad-dokumentazzjoni rikjesta mir-rikorrenti odjern;

“19.4.2.  llli ghalhekk, fdan ir-rigward, it-talba tar-rikorrenti
ghandha tigi respinta;

“C. Rigward id-Dokumenti li Jinsabu fil-Villa in mertu u fil-Garaxx
adjacenti;

“19.5. llli ma jirrizultawx li dawn id-dokumenti gew skambjati minn Mabel
Strickland u l-avukati ta’ fiducja taghha;

“19.6. llli konsegwentement, dawn id-dokumenti ma jirrizultawx li huma
koperti bis-sigriet professjonali in dizamina;

“19.7. llli konsegwentement, dawn id-dokumenti ghandhom jithallew jintalbu
u jigu esebiti, kemme-il darba huma ta’ rilevanza ghall-vertenza in dizamina;

‘Decide:

“20.0. lli in vista tal-premess din il-qorti:

“20.1. Tirrespingi t-talba tar-rikorrenti ghall-produzzjoni ta’ dokumenti ghar-
rigward tal-avukati in dizamina stante li d-dritt professjonali in dizamina ma
jistax hekk jigi stultifikat;

“20.2. Takkolji t-talba tar-rikorrenti ghall-produzzjoni tad-dokumenti
prezentement allokati fil-villa u fil-garaxx de quo, kemme-il darba dawn ikunu
rilevanti ghall-vertenza in dizamina.
“20.3. Tirrizerva l-ispejjez fir-rigward ghall-istadju finali ta’ din il-vertenza”.
4. L-ghada li nghata l-imsemmi provvediment, |-attur ressaq rikors? biex
jitlob lill-ewwel Qorti taghtih permess iressaq appell minnu, liema talba I-ewwel

Qorti lagghet b’degriet moghti minnha kameralment fis-26 ta’ Gunju, 2017, u

megjus li ngara minnha wagqt is-smigh tat-28 ta’ Gunju, 2017;

5. Bir-Rikors tal-Appell tieghu tat-3 ta’ Lulju, 2017, u ghar-ragunijiet hemm
imfissra, I-attur appellant talab li din il-Qorti tirriforma I-imsemmi provvediment
billi (i) tikkonfermah safejn laqa’ t-talba tieghu biex jitressqu d-dokumenti i
bhalissa jinsabu fil-villa u fil-garaxx de quo, u safejn dawn jistghu jkunu
rilevanti ghall-vertenza tal-kawza u safejn irrizerva I-kwestjoni tal-ispejjez
marbuta mal-istess episodju; u (ii) thassru safejn ¢ahadlu t-talba tieghu biex
jitressqu d-dokumenti dwar I-avukati involuti stante li d-dritt professjonali in
dizamina ma jistax b’hekk jingab fix-xejn, u ghalhekk tiddeciedi li ma hemm I-
ebda sigriet professjonali fl-imsemmija dokumenti, jew, li jekk tassew tali
dokumenti huma mharsa b’tali sigriet, din il-Qorti ssib li li tali sigriet jista’ jinhall
mill-istess appellant bhala werriet ta’ Mabel Strickland u ghalhekk tordna li x-

xhieda mharrka minnu jressqu l-imsemmija dokumenti;

6. ll-Fondazzjoni lagghet ghall-imsemmi appell b’Risposta mressqga
minnha fil-31 ta’ Lulju, 2017, u li biha, fl-ewwel lok, galet li I-appell ma jiswiex u

sar bi ksur tal-ligi li tghid li appell minn degriet dwar jekk ghandhomx jithallew

2 Pag. 247 tal-process

jitressqu dokumenti jista’ jsir biss wara I-ghoti tas-sentenza finali flimkien ma’
appell minn dik is-sentenza. Bla hsara ghal dan u fit-tieni lok, il-Fondazzjoni
tghid li I-provvediment moghti mill-ewwel Qorti kien wiehed tajjeb u I-appell

imressagq minnu ma jmissux jintlaga’;

7. ll-kumpannija intimata Allied Newspapers Limited ma ressqet I-ebda

Twegiba ghall-appell tal-attur;

8. Semghet it-trattazzjoni tal-avukati tal-partijiet;

0. Rat |-atti kollha tar-Rikors;

10. Rat id-degriet taghha tad-9 ta’ Ottubru, 2018, li bih halliet il-kawza ghas-

sentenza,

Ikkunsidrat:

11. Qabel xejn, il-Qorti trid tqgis il-pregudizzjali mgajma mill-Fondazzjoni
appellata dwar is-siwi tal-appell. Hija tghid li I-appell tallum ma jiswiex ghaliex
i-ligi ma taghtix i jitressaq appell minn degriet dwar il-produzzjoni ta’
dokumenti jekk mhux wara li tinghata s-sentenza finali u flimkien ma’ appell
minn dik is-sentenza3. Tghid li kliem il-ligi ma jhallix dubju dwar in-nugqas ta’
siwi ta’ appell bhal dak tal-attur, u zzid tghid li ma kellhiex |-opportunita li
tgajjem din il-kwestjoni gabel minhabba li I-ewwel Qorti lagghet kameralment

it-talba tal-appellant biex thallih jappella mill-provvediment bla ma tatha I-

SArt. 229(1)(f) tal-Kap 12

opportunita li tressaq risposta ghar-rikors tieghu li bih talab li jithalla jappella

mid-degriet;

12.  1l-Qorti tqgis li, fic-Cirkostanzi, din is-sottomissjoni tal-Fondazzjoni
appellata ma hijiex tajba, ghalkemmm taghraf x’tghid il-ligi dwar appelli minn xi
ghamliet ta’ degrieti interlokutorji. Fl-ewwel lok, |-appell tressaq ghaliex I-
ewwel Qorti lagghet it-talba biex dan isir u ghalhekk ma jistax jinghad Ii I-
appell imressaq mill-attur huwa u la wiehed irritu u lanqas null. F’cirkostanzi
bhal dawn, inghad li huwa pacifiku li fmaterja ta’ dixxiplina tal-pro¢eduri, Qorti
tat-tieni grad bhala regola ma tiddisturbax il-mod kif Qorti tal-ewwel grad
tmexxi |-kawzi li jkollha quddiemha jekk ma jkunx hemm tabilhagq radunijiet
serji biex taghmel dan: ghaliex “mill-provvediment tal-Kodi¢i ta’
Organizzazzjoni u Procéedura Civili l-andament tal-kawza huwa
sostanzjalment, anke jekk mhux forsi, assolutament, imholli fid-diskrezzjoni
tal-Qorti.  Kif drabi ohra inghad, ‘din il-fakolta hija soggetta ghall-principji
generali tar-raguni prattika u I-grad ta’ din il-fakolta imbaghad tiddependi mill-
gudikant, u tista’ toxxilla skond il-personalita guridika li jippossjedi I-gudikant™.
Fit-tieni lok, irid jinghad i I-kwestjoni mgajma quddiem l-ewwel Qorti u li
minnha hareg il-provvediment appellat — jigifieri I-kwestjoni dwar x’jaqa’ taht il-
firxa tas-sigriet professjonali — ma kinitx wahda li ghaliha jghoddu d-
dispozizzjonijiet tas-sub-artikolu (1) tal-artikolu 229 tal-Kapitolu 12 tal-Ligijiet

ta’ Malta, imma dispozizzjonijiet ohrajn tal-istess artikolu;

4 App. Civ. Inf. PS 15.12.2003 fil-kawza fl-ismijiet Korporazzjoni Telemalta vs Diane Hili et

13. i, fil-mertu, I-appell tal-attur jirrigwarda ¢-¢ahda tat-tressiq ta’ xhieda u
dokumenti li jinsabu f'idejn l-avukati tal-Fondazzjoni jew dawk li kienu fidejn I-
ezekuturi testamentarji tal-wirt ta’ Mabel Strickland. L-aggravji tal-appellant
kollha jduru mat-tifsira li tat I-ewwel Qorti tal-applikabilita tas-sigriet
professjonali u kif dan jolqot xhieda u provi dokumentali li jistghu jintalbu waqt
is-smigh ta’ kawza. Filwaqt li -appellant jagbel li wiehed ghandu jacéetta s-
siwi u |-htiega tas-sigriet professjonali ghat-tmexxija kif imiss tal-process
gudizzjarju, huwa jghid li I-ewwel Qorti ma haddmitx b’'mod xieraq ir-regoli
marbuta ma’ dak is-sigriet u ma qisitx ukoll li hemm c¢irkostanzi ta’ rinunzja tar-
rabta mahluga b’dak is-sigriet. Huwa jghid li, bhalma s-sigriet professjonali jaf
ikun ta’ gid ghall-amministrazzjoni tajba tal-gustizzja, hekk ukoll it-thaddim
mhux sewwa tieghu jaf jissarraf fi xkiel ghat-twettiq tal-gustizzja, fi xkiel biex
tinstab il-verita u fic-cahda tal-harsien ta’ smigh xieraq lil dik il-parti fkawza li

tkun gieghda tfittex li maghha ssir qustizzja;

14. B’'mod konkret, l|-appellant jghid li I-karti u d-dokumenti li jkunu
jappartjenu lil parti fkawza, ma jistghux ikunu koperti bis-sigriet professjonali u
hu jkollu jedd jitlob li jingabu dawk id-dokumenti ghax fihom is-sigriet
professjonali ma jidhol xejn. Huwa jghid li, bhala werriet universali wahdien ta’
Mabel Strickland, id-dokumenti u |-karti taghha saru tieghu u jista’ u ghandu
jedd jitlob li jinghatawlu x’hin irid u jressaghom quddiem kull qorti, sakemm
ikunu rilevanti ghall-kaz. Min ikollu dawk il-karti jew dokumenti fidejh, ma
jistax igiblu fix-xejn il-jedd tieghu ta’ proprjeta fughom billi jinvoka s-sigriet

professjonali. It-tieni argument tal-appellant u li jsegwi mill-argument ta’ gablu

huwa fis-sens li, ladarba s-sigriet professjonali huwa fl-interess ta’ min ikun
fdah favukat, ma jistax ikun li l-istess avukat jingeda b’dak is-sigriet biex
icahhad taghrif lil min ikun dahal minflok dik il-persuna li favuriha kien inhalaq.
Huwa jghid li, ladarba s-sigriet professjonali kien fl-interess ta’ Mabel
Strickland, issa li wiritha b’mod universali, dak I-istess sigriet kien ghadda fl-
interess tieghu u jista’ jirrinunzja ghalih bhalma setghet irrinunzjat ghalih |-

awtrici tieghu;

15. Ghal dawn |-aggraviji tal-appellant, il-Fondazzjoni appellata tirribatti billi
tghid i I-provvediment moghti mill-ewwel Qorti kien wiehed korrett u dan billi
dik il-Qorti tat tifsira tajba ta’ xjaga’ tanht is-sigriet professjonali u haddmet
sewwa r-regoli li jharsuh. L-appellata ma tagbilx mal-appellant li kull
dokument li jinsab fil-villa sar tieghu bhala werriet ta’ Mabel Strickland, u dan
ghaliex il-villa u kulma kien fiha (ghajr ghad-dehbijiet, fided u hwejjeg
prezzjuzi, flus kontanti, kotba tal-bank, kotba illegati u dokumenti ohrajn ta’
titoli ta’ flus jew stocks) thallew lill-Fondazzjoni. 1zzid tghid li langas ma saru
tieghu dokumenti legali li I-avukati ta’ zitu baghtu u indirizzaw lil terzi. B’mod
partikolari, il-Fondazzjoni appellata twarrab I-argument tal-appellant li s-sigriet
professjonali favur klijent jaf jintiret mill-werrieta ta’ dak il-klijent: hija tghid li
kieku kellu jkun hekk, dan ikollu I-effett li jnaffar lill-klijent milli jserrah mohhu i
dak li se jafda mal-avukat tieghu mhux se jkun maghruf minn hadd aktar.
Tgabbel dak is-sigriet mas-sigriet tal-Qrar u tghid li dak li jghodd ghas-sigriet

tal-Qrar irid necessarjament jghodd ghas-sigriet professjonali tal-avukat

ghaliex il-legislatur geghedhom it-tnejn fl-istess dispozizzjoni tal-ligi u

tefaghhom fl-istess keffa;

16. Din il-Qorti tibda biex tghid li, safejn jirrigwarda d-dokumenti mitluba mill-
appellant u li jistghu jinstabu fil-villa jew fil-garaxx fil-grib, ma sar |-ebda appell
mill-ebda parti fil-kawza dwar dik il-parti tal-provvediment appellat |i jipprovdi
dwar il-produzzjoni bi prova ta’ dawk id-dokumenti. Ghalhekk, [-argument
imressaq mill-Fondazzjoni appellata dwar min jista’ jkun sid dawk id-
dokumenti mhijiex rilevanti ghall-appell li din il-Qorti ghandha quddiemha. |I-
ligi ma tghidx li biex parti fkawza titlob lil parti ohra tressaq bi prova xi
dokument, il-parti li titolbu trid tkun sidt dak id-dokument®. Ghalhekk, il-Qorti
ma ssibx li I-provvediment tal-ewwel Qort dwar dik il-kategorija ta’ dokumenti u
I-kundizzjoni imposta minnha dwar ir-rilevanza taghhom fih xi tmaqdar.

Langas ma jinvolvi I-kwestjoni tas-sigriet professjonali tal-avukat;

17.  Ghal dak li jirrigwarda I-qofol tal-appell, din il-Qorti ssib li I-aggravju tal-
appellant huwa misthoqq. Dwar is-sigriet professjonali ta’ avukat, il-ligi trid li
“L-avukat u |-prokuratur legali ma jistghux, minghajr il-kunsens tal-klijent, ....
jigu mistoqsija fuq hwejjeg li jkunu gew jafu, l-avukat jew il-prokuratur legali
billi jkunu gew fdati lilhom mill-klijent ghall-finijiet tal-kawza...”®. Huwa meqgjus
li dak li jghodd ghall-ghoti ta’ xhieda jghodd ukoll ghat-tressiq ta’ provi
dokumentali li jistghu jkunu fil-pussess ta’ avukat minhabba r-rabta

professjonali tieghu mal-klijent. Minbarra dan, id-dispozizzjonijiet tal-artikolu

5 Ara art. 637(1)(¢) tal-Kap 12
6 Art. 588(1) tal-Kap 12 (il-partijiet imhollija barra jirreferu ghas-sacerdot u dak li jkun sar jaf wagqt il-

grar)

588 tal-Kapitolu 12 tal-Ligijiet ta’ Malta jorbtu wkoll fil-kaz ta’ kxif permess minn
ligijiet specjali dwar is-Segretezza Professjonali’, liema ligijiet jghoddu wkoll

ghall-professjoni ta’ avukat®;

18. 1z-zewq partijiet fil-kawza jagblu dwar is-siwi ta’ dan il-privilegg ghal dak
li jirrigwarda I-amministrazzjoni xierga tal-process gudizzjarju. L-ewwel Qorti
wkoll gieset dan fil-provvediment appellat. Wara kollox, il-kwestjoni tar-rabta
ta’ avukat lejn il-klijent tieghu hija wahda mis-sisien ta’ mgiba xierqa u
mehtiega mistennija mill-professjoni legali mhux biss dwar ir-rabta tas-sigriet
professjonali, izda wkoll bir-rabta tal-kunfidenzjalita. Tali rabta tista’ tinhall

biss mill-klijent jew meta dan jirrinunzja ghaliha®;

19. llli d-dispozizzjonijiet tal-Kodiéi tal-Pro¢edura Civili taghna dwar ir-
rabta tal-avukat jixhdu li dan huwa jedd ta’ harsien favur il-klijent, u mhux it-
tgawdija ta’ jedd ta’ ezenzjoni li wiehed ikun imgieghel jixhed, kif jidher li huwa
I-kaz f'sistemi procedurali ohrajn bhalma huwa I-kaz fl-ltalja!®. B’mod
pertinenti inghad li “The relationship of professional confidentiality covers
everything a client confides in a lawyer, whatever its nature, in order to be
best advised and defended. Contrary to a common misconception, the
relationship of professional confidentiality is intended not to protect lawyers

but to protect their clients only™%;

7 Artt. 6A, 6B u 9 tal-Att XXIV tal-1994 (Kap 377)

8 Art. 3(1) tal-Kap 377

9 Kap VI, reg. 3 tal-Kodic¢i tal-Etika u Mgiba ghall-Avukati

10 Art. 249 C.P.C u Cost. 25.3.1997 (Nru. 87)

11 Stqgarrija mahruga fil-15 ta’ Setembru, 2017 mis-CCBE (Council of Bars and Law Societies of
Europe)

20. II-Qorti taghraf li llum il-gurnata huwa mizmum li “although
originally confined to advice about litigation, legal professional privilege has
long been extended to non-litigious business. The test is whether the
communication or document is made confidentially for the purpose of legal
advice. Those purposes have to be construed broadly. Privilege obviously
attaches to a document conveying legal advice from solicitor to client and to a
specific request from the client for such advice. ... Moreover, legal advice is
not confined to telling the client the law; it may include advice about what

should prudently and sensibly be done in the relevant legal context”*?;

21. Taht is-sistema proc¢edurali €ivili Anglo-Sassonu (li minnu jidher li
nstiltu r-regoli tal-Kodi¢i taghna dwar il-mod kif jitmexxa I-pro¢ediment
quddiem qorti fkawza!®) huwa mizmum li “The privilege is in all cases the
privilege of the client and not of the solicitor or legal adviser and may be
waived by the client but not by the solicitor or legal adviser”'4. Minbarra dan,

“privilege is not lost by the death of the client™>;

22. L-appellant jishaq li ladarba huwa I-werriet universali ta’ Mabel
Strickland, it-talba tieghu biex jitressqu bi prova d-dokumenti minnu mitluba
ma tistax tingab fix-xejn bl-“iskuza” tal-harsien tas-sigriet professjonali, meta
issa, bhala s-successur fit-titolu taghha, dak is-sigriet huwa jedd tieghu. |II-

Qorti tqis li dan huwa |-punt fejn iz-zewg partijiet ma jagblu xejn. Dan ghaliex

12 C.A. Balabel vs Air India[1988] 2 W.L.R., 1036

13 P de Bono Sommario della Storia della Legislazione in Malta (1897), Kap XVII, § 6, pagg. 321 — 2;
u H Harding Maltese Legal History Under British Rule (MUP 1980) pagg. 153 - 5

14 Civil Procedure.Rules (The White Book) §31.3.27 (pag. 566)

15 |bid. §31.3.28 (pag. 568)

l-appellant jargumenta li, ladarba huwa I|-werriet ta’ min kellu favurih il-
benefic¢ju tas-sigriet professjonali, issa dak il-benefic¢ju ghadda favurih, u
jekk l-awtrici fit-titolu tieghu setghet irrinunzjat ghalih, hekk ukoll jista’
jirrinunzja ghalih hu. ll-Fondazzjoni appellata tghid li, mal-mewt ta’ Mabel
Strickland, il-benefi¢¢ju tas-sigriet professjonali |i kienet tgawdi, intemm
maghha. F’kull kaz, hija tqis li din ir-rabta tista’ tinhall biss mill-klijent innifsu, u
I-hall tal-istess rabta ma jistax isir minn haddiehor, b’mod partikolari mill-

werrieta tal-klijent li jkun;

23. [I-Qorti tara li I-ligi ma tfissirx jekk il-kelma “klijent” tridx titgies fit-
tifsira litterali taghha (bhal meta, b’ezempju, I-klijent ikun persuna guridika) jew
ukoll jekk fiha hemmx maghduda s-suc¢cesuri tal-klijent li jkun. Madankollu,
inghad b’awtorita li “legal professional privilege of a party to a claim enures for
the benefit of the successor in title to that party, at any rate, where the

relevant interest subsists”6:

24. lli min dan wiehed ghandu jithem li z-zamma tal-privilegg mahluq
bis-sahha tar-rabta tas-sigriet professjonali fejn il-klijent ikun miet, tinftiehem i

ssehh ukoll ghall-benefi¢¢ju ta’ min jidhol fiz-zarbun legali tieghu;

25. llli minbarra dan, u x’aktarx b’rilevanza mhux zghira ghall-kaz Ii |-
Qorti ghandha quddiemha, hu stabilit ukoll li “the only recognized exception in
posthumous privilege cases is the testamentary exception. This exception

applies only when privileged communications are sought in a dispute between

16 C.P.R. §31.3.29 (pag. 568)

parties who claim an interest through the same decedent, either by testate or
intestate succession or by an inter vivos transaction. The justification for this
exception is that oftentimes the decedent would have consented to disclosure

in order to carry out his or her testamentary desires™’;

26. [I-Qorti tithem |i r-regoli tal-pro¢edura jridu jithaddmu b’mod li
jghinu i I-kaz jitmexxa b’haqq u bit-tiftix tas-sewwa u li t-tifsir taghhom ikun
b’mod li jghin li jintlahqu dawn I-ghanijiet u mhux li jinzammu mistura hwejjeq li
jkunu ta’ fejda biex dawk I-ghanijiet jintlahqu. Ghalhekk, dawn il-

kunsiderazzjonijiet kollha ghandhom jinftehmu fid-dawl tal-imsemmi ghan;

27. lI-Qorti ghalhekk issib li d-dispozizzjoni tal-ligi dwar is-sigriet
professjonali tghodd ukoll ghall-werriet tal-klijent tal-avukat. U ghaldagstant,
bhalma klijent jista’ jehles lill-avukat tieghu mir-rabta tas-sigriet professjonali,
hekk ukoll jista’ [-werriet/a tal-klijent. Ladarba |-appellant talab li jitressqu d-
dokumenti li, fxi zmien, setghu kienu mharsin bis-sigriet professjonali favur I-
awtrici fit-titolu tieghu, dan ifisser li huwa jigi li gieghed jaghti I-kunsens tieghu
ghall-finijiet tal-artikolu 588 tal-Kapitolu 12 tal-Ligijiet ta’ Malta, biex id-
dokumenti minnu mitluba u li jistghu jinsabu fil-pussess ta’ terzi jingabu bi

prova fil-kawza;

28. II-Qorti tippreciza li I-kundizzjoni imposta mill-ewwel Qorti dwar ir-
rilevanza tad-dokumenti prodotti ghall-fattispeci tal-kaz tibqa’ bla mittiefsa. Ir-

rilevanza tad-dokumenti mitluba ghandha tkun determinata mill-ewwel Qorti,

17 Swidler & Berlin and James Hamilton v. United States, 524 U.S. 399 (1998)

skond ma jkun il-kaz, u bi thaddim tas-setghat moghtijin lilha mill-artikoli

560(1) u 561 tal-Kapitou 12 tal-Ligijiet ta’ Malta;

Decide

29. Ghal dawn ir-ragunijiet, il-Qorti tilqa’ lI-appell tal-attur u tirriforma
l-provvediment moghti mill-ewwel Qorti fil-21 ta’ Gunju, 2017, fil-kawza fl-
ismijiet premessi billi: tikkonfermah safejn laqgghet it-talba tal-attur ghall-
produzzjoni ta’ dokumenti msemmija, u thassarha safejn c¢ahdet it-talba
tieghu, u tordna li, konformement ma’ dak deciz fdin is-sentenza, it-talba
tieghu ghall-produzzjoni tad-dokumentazjoni minnu mitluba tintlaga’. Tordna li
l-atti jintbaghtu lura lill-ewwel Qorti biex tkompli tisma’ I-kawza. L-ispejjez ta’

dan l-appell jithallsu mill-Fondazzjoni intimata.

Joseph Azzopardi Joseph R. Micallef Tonio Mallia
Prim Imhallef Imhallef Imhallef

Deputat Registratur
mb

